
ᑲᓇᑕᒥ ᐃᓄᐃᑦ ᖃᓄᖅᑑᕈᑕᐅᖁᔭᖏᑦ  
ᐱᑦᔪᑎᒋᓪᓗᒋᑦ ᑭᙳᖅᑕᐅᓯᒪᔪᑦ ᐊᒻᒪ  

ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ  
ᐊᖑᑕᐅᔪᒪᔪᑦ ᐊᕐᓇᐅᔪᒪᓗᓪᓗ ᐊᒻᒪ ᐊᓯᖏᑦ

ᐃᓄᐃᑦ ᖃᓄᕐᑑᕈᑕᐅᖁᔭᖏᑦ 
ᐃᓚᒋᓕᐅᑎᓯᒪᕗᑦ ᑎᑎᖅᑲᓂ 
ᑲᓇᑕᒥ ᖃᓄᕐᑑᕈᑕᐅᖁᔭᐅᔪᓂ 

ᐱᑦᔪᑎᖃᕐᓱᑎᒃ ᐃᓄᖕᓄᑦ 
ᓯᕗᑦᓕᐅᑦᔭᐅᖁᔭᐅᔪᓂᒃ  

ᐊᒻᒪ ᐃᓄᒃᑎᒍᑦ 
ᐃᓱᒪᑦᓴᕐᓯᐅᕈᑕᐅᓯᒪᒃᓱᑎᒃ  

ᐊᑐᓕᕐᑎᒃᓯᔪᖃᕋᓱᐊᕐᑎᒡᓗᒍ 
ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ 
ᐊᑐᓕᕐᑕᐅᖁᔭᐅᔪᒐᓗᐊᓂᒃ.  

ᐱᑦᔪᑎᐅᔪᑦ 
ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᐃᓚᒋᓕᐅᑎᓯᒪᕗᑦ ᑎᑎᖅᑲᓂ ᑲᓇᑕᒥ ᖃᓄᕐᑑᕈᑕᐅᖁᔭᐅᔪᓂ ᐱᑦᔪᑎᖃᕐᓱᑎᒃ ᐃᓄᖕᓄᑦ 
ᓯᕗᑦᓕᐅᑦᔭᐅᖁᔭᐅᔪᓂᒃ ᐊᒻᒪ ᐃᓄᒃᑎᒍᑦ ᐃᓱᒪᑦᓴᕐᓯᐅᕈᑕᐅᓯᒪᒃᓱᑎᒃ  ᐊᑐᓕᕐᑎᒃᓯᔪᖃᕋᓱᐊᕐᑎᒡᓗᒍ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ 
ᐊᑐᓕᕐᑕᐅᖁᔭᐅᔪᒐᓗᐊᓂᒃ.  ᑖᒃᑯᐊ ᑲᓇᑕᒥ ᖃᓄᕐᑑᕈᑕᐅᖁᔭᐅᔪᑦ ᐃᓱᒪᕐᓴᕐᓯᐅᕈᑕᐅᓯᒪᓂᖏᑦ ᐃᓄᒃᓂᑦ ᐱᓇᓱᐊᖃᑕᐅᖁᔨᓯᒪᕗᑦ 
ᑲᒪᔪᖃᕐᑎᒡᓗᒍ ᒐᕙᒪᐅᔪᓂ ᒐᕙᒪᑐᖃᒃᑯᑦ ᐊᒻᒪ ᐊᕕᒃᑐᕐᓯᒪᐅᕐᑐᑦ ᐊᑐᐊᒐᓕᐊᕐᑎᒡᓗᒋᑦ ᑲᒪᑦᔪᑕᐅᖃᑦᑕᓂᐊᕐᑐᓂᒃ ᐊᒻᒪ 
ᐃᑲᔫᑎᐅᖃᑦᑕᓂᐊᕐᑐᓂᒃ.  ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᐃᓱᒪᖁᔨᕗᑦ ᒐᕙᒪᐅᔪᑦ ᓴᓂᕐᕙᐃᑲᐃᓐᓇᖁᓪᓗᒋ ᐃᒻᒥᒃᑯᑦ ᒐᕙᒪᐅᒃᓱᑎᒃ 
ᐱᔪᓐᓇᐅᑎᒥᓂᒃ ᑕᒪᒃᑯᐊ ᐱᔪᓐᓇᐅᑎᒋᔭᐅᔪᑦ ᐱᓇᐃᓗᑕᐅᓕᖁᓇᒋᑦ ᑲᒪᑦᔪᑕᐅᓕᕋᔭᕐᑐᒐᓗᐊᓂᒃ ᐃᓅᓯᓕᕆᓂᕐᒨᖓᔪᓕᒃ, 
ᒪᑭᑕᒐᓱᐊᕐᓂᕐᒨᖓᔪᓂᒃ, ᒐᕙᒪᓕᕆᓂᕐᒨᖓᔪᓂᒃ ᐊᒻᒪ ᐊᖅᑭᒋᐊᕈᑕᐅᔪᓐᓇᕐᑐᓂᒃ ᐃᓕᖅᑯᓯᑐᑲᒃᑯᑦ ᐊᖅᑭᐅᒪᓗᐊᖏᓐᓂᒃᖏᓐᓂᒃ  
ᐊᒻᒪ  ᓱᓇᒃᑯᑎᖃᑦᓯᐊᖏᓐᓂᕐᒧᑦ ᐱᓇᐃᓗᑕᐅᔪᓂᒃ.   

ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᑎᓕᓯᒐᓗᐊᕐᐳᑦ ᒐᕙᒪᐅᔪᓂᒃ, ᐃᓄᐃᑦ ᓄᓇᓕᕆᓂᕐᒧᑦ ᑎᒥᖁᑎᖏᓐᓂᒃ ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ 
ᐱᓇᓱᐊᖃᑕᐅᔪᓂᒃ ᐃᓄᐃᑦ ᖃᓄᕐᑐᕈᑎᓕᐅᕐᑎᖏᓐᓂᒃ ᓯᕗᒧᐊᒃᓯᐊᖁᓪᓗᒋᑦ ᐊᑐᓕᕐᑎᑕᐅᓇᓱᐊᕐᑎᓪᓗᒋ 46ᖑᔪᑦ ᐃᓄᖕᓄᑦ 
ᑐᕌᖓᓪᓗᐊᑕᕐᑐᑦ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ ᐊᑐᓕᕐᑕᐅᖁᔭᐅᔪᓂᒃ ᑕᒪᒃᑯᐊ ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ 
ᐊᓐᓂᕐᑎᕐᑕᐅᖃᑦᑕᖁᓇᒋᑦ ᐊᒻᒪ ᐱᔪᑦᑎᖃᕆᓪᓗᑎᒃ ᓴᖅᑮᔪᖃᖁᓪᓗᒍ ᐊᑲᐆᓇᕈᑎᒃᓴᓂᒃ ᐊᓐᓂᐊᕐᑕᐃᓕᒪᓂᕐᒨᖓᔪᓂᒃ ᐊᒻᒪ 
ᐊᑦᑕᓇᑦᑕᐃᓕᒪᓂᕐᒨᖓᔪᓂᒃ ᐊᒻᒪ ᒪᑭᑕᓯᐊᓂᕐᒨᖓᔪᓂ ᐃᓅᓯᒃᑎᓐᓂ. ᒐᕙᒪᐅᔪᑦ ᐊᒻᒪ ᐃᓄᐃᑦ ᑎᒥᖁᑎᒋᔭᖏᑦ ᐊᑐᓂᑦ ᐃᒻᒥᒃᑯᑦ 
ᐱᓕᕆᔭᖃᒻᒪᑕ ᑕᒪᐃᒻᒪᑦ ᑕᒪᒃᑯᐊ ᓯᕗᒃᑲᐃᒋᐊᕐᐳᑦ ᓯᕗᒧᐊᒃᑎᒃᓯᔪᖃᕐᑎᓪᓗᒍ. ᐃᓄᐃᑦ ᑭᖑᕐᑕᐅᓯᒪᔪᑦ ᐊᒻᒪ ᑐᖁᑕᐅᓯᒪᔪᑦ 
ᑭᒻᒪᑯᖏᑦ ᐊᒻᒪ ᐃᓚᖏᑦ,  ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᖏᑦ ᑲᓇᑕᒥ ᐊᒻᒪ ᐃᓄᐃ ᐊᕐᓇᖏᑦ ᐊᒻᒪ ᐊᓯᖏᑦᓗ ᑕᒪᒃᑯᐊ 
ᐅᖃᐅᑦᔫᓯᖏᑦ ᑐᓴᐅᒪᔭᐅᓪᓚᕆᒋᐊᖃᕐᐳᑦ ᐊᑑᑎᖃᕐᑎᑕᐅᓗᑎᒡᓗ ᑲᔪᓯᑎᑕᐅᑦᓯᐊᖁᓪᓗᒍ ᑲᓇᑕᒥ ᐃᓄᐃᑦ ᖃᓄᕐᑑᕈᑕᐅᖁᔭᖏᑦ 
ᐃᓄᐃᑦ ᐊᓐᓂᕐᑎᕐᑕᐅᓂᕆᕙᒃᑕᖏ ᐃᓱᓕᑦᔫᒥᖁᓪᓗᒍ.  

ᐃᓄᐃᑦ ᐊᒻᒪ ᐊᓚᖓᔪᑦ ᐊᒻᒪ ᐊᑦᓚᐃᑦ ᐃᒻᒥᑰᕐᒪᑕ ᐃᓅᓯᕐᒥᒍᑦ.  ᖃᓄᕐᑑᕈᑕᐅᖁᔭᔪᑦ ᐊᑐᓕᕐᑎᑕᐅᒋᐊᖃᓐᓂᖏᑦ ᑲᓇᑕᓕᒫᒥ 
ᖃᓄᕐᑐᕈᑕᐅᖁᔭᐅᔪᓂᒃ ᑐᑭᒧᐊᑦᔪᑎᖃᕆᐊᖃᕐᐳᑦ ᐃᓱᒪᒋᓗᒋ ᐃᒻᒥᒃᑰᒪᓂᖏᑦ ᓄᓇᖃᖅᑳᕐᓯᒪᔪᑦ. ᐃᓄᐃᑦ ᓄᓇᖃᐅᒻᒪᑕ ᑲᓇᑕᒥ 
ᐊᕕᒃᑐᕐᓯᒪᐅᕐᕕᓕᒫᖏᓐᓂ ᐊᒻᒪ ᐃᓱᒪᑦᓴᕐᓯᐅᕈᑕᐅᖃᑦᑕᕆᐊᖃᕐᐳᑦ ᒪᓕᒃᓱᒋ ᐃᓕᖅᑯᓯᑐᖃᕗᑦ ᐊᒻᒪ ᓇᒥ ᓄᓇᖃᕋᓗᐊᕈᓴᑕ  ᐊᒻᒪ 
ᐅᖃᐅᓯᑐᖃᕗᑦᓗ ᐊᒻᒪ ᓇᒥᓂᕐᓗ ᒐᕙᒪᐅᖃᓐᓂᕗᑦ ᐊᒻᒪᓗ ᐱᔪᓐᓇᐅᑎᑖᕆᔭᐅᓯᒪᔪᑦ ᓴᖅᑭᕐᓯᒪᔪᑦ ᓄᓇᓕᕆᓂᕐᑎᒍᑦ ᑕᒪᓐᓇ 
ᓇᓗᓇᐃᕐᓯᓯᒪᖕᒪᑦ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᒋᑦᔪᑎᒃᑎᓐᓂᒃ. ᐊᒻᒪᓗᑦᑕᐅᖅ, ᐃᓄᐃᑦ ᓄᓇᓕᐅᔪᑦ ᐃᓄᐃᑦ ᓄᓇᖏᑦᑕ 
ᓯᓚᑖᓂᒥᐅᑦ ᐃᒻᒥᑯᑦᑕᐅᖅ ᐱᑦᔪᑎᖃᐅᒻᒥᒻᒪᑕ ᐊᒻᒪ ᐃᓱᒪᑦᓴᕐᓯᐅᕈᑕᐅᒋᐊᖃᕐᓱᑎᒡᓗ.  

ᐃᓄᐃᑦ ᖃᓄᕐᑐᕈᑎᓕᐅᕐᑎᖏᓐᓂᒃ 
ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᐋᖅᑭᑕᐅᓯᒪᕗᑦ ᑲᓇᑕᒥ ᐃᓄᐃᑦ ᖃᓄᕐᑐᕈᑎᓕᐅᕐᑎᖏᓐᓄᑦ ᐃᒃᓯᕙᐅᑕᖃᕐᓱᑎᒃ ᐸᐅᒃᑑᑎᒃᑯᓐ -
ᓂᖔᕐᑐᒥᒃ ᐊᒻᒪ ᐃᓄᐃᑦ ᑕᐱᕇᒃᑯᓐᓂᖔᕐᑐᒥᒃ. ᖃᓄᕐᑑᕈᑎᓕᐅᕐᑏᑦ ᖁᓕᐅᕗᑦ ᑭᒡᒐᕐᑐᕐᑎᖃᕐᓱᑎᒃ ᐃᓄᕕᐊᓗᒃᓂᑦ, ᓄᓇᕘᑉ 
ᑐᓐᖓᕕᒃᑯᓐᓂᑦ, ᒪᑭᕕᑯᓐᓂᑦ ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᓐᓂᑦ. ᐃᓚᒋᔭᐅᓚᐅᕐᒥᔪᑦ ᑭᒑᕐᑐᐃᔪᑦ ᑎᓴᒪᐅᓕᖓᔪᓂ 
ᓄᓇᓕᖕᓃᖔᕐᓯᒪᔪᓂ ᑎᒥᐅᔪᓂ  ᐅᑯᓇᖓᑦ ᐃᓚᒌᑦ ᐊᒻᒪ ᕿᒻᒪᑯᐃᑦ ᑲᑐᑦᔨᖃᑎᒌᖏᓐᓂ, ᑐᓐᖓᓱᒃᕕᐊ ᐃᓄᐃᑦ, ᐊᓈᓇᐅᖃᑎᒌᑦ 
ᑐᒥᖏᑦ ᐊᒻᒪ ᓴᑐᕐᕖᑦ ᐃᓄᐃᑦ ᐊᕐᓇᐃᑦ ᑲᑐᑦᔨᖃᑎᒌᖏᑦ ᓄᓇᕕᒃᒥ.  

ᐃᓄᐃᑦ ᖃᓄᕐᑑᕈᑕᐅᖁᔭᖏᑦ 
ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᑐᑭᒧᐊᑦᔪᑎᖃᕐᐳᑦ ᐃᒻᒥᒃᑰᑦ 14ᖑᔪᓂ. ᑖᒃᑯᐊᓗ ᓇᓗᓇᐃᕆᐊᕐᓯᒪᑲᓐᓂᕐᐳᑦ ᑲᒪᒋᔭᐅᒋᐊᓕᓐᓂᒃ 
ᒐᕙᒪᑐᖃᒃᑯᓐᓄᑦ ᐊᒻᒪ ᐊᕕᒃᑐᕐᓯᒪᐅᕐᑐᓄᑦ ᐊᒻᒪ ᐃᓄᐃᑦ ᑎᒥᖁᑎᖏᓐᓄᑦ ᑐᕌᖓᔪᓂᒃ.   



ᓱᕈᓯᑦ ᐃᓅᓱᑦᑐᐃᓪᓗ

ᐊᐅᓚᔾᔪᑎᔅᓴᑦ ᐱᖃᑎᕐᔪᐊᑦ

ᓄᓇᓖᑦ
ᐃᓪᓗᒐᓴᓕᕐᔪᐊᖑᓂᕐᓴᓂᑦ

ᐃᓗᓯᖅ ᐊᒻᒪᓗ
ᖃᓄᐃᙱᑎᐊᕐᓂᖅ

ᐃᓄᒃᑐᑦ

ᐃᓕᓐᓂᐊᕐᓂᖅ

ᐊᐅᓚᑦᑎᓂᖅ

ᑮᓇᐅᔭᓕᐅᕋᓱᐊᕈᑎᑎᒍᑦ
ᑐᙵᕕᖃᑦᑎᐊᕐᓂᖅ

ᐊᐅᖃᑎᒋᙱᑕᑦᑎᓐᓂᒃ
ᐊᑭᕋᖅᑐᖃᑦᑕᖁᔨᙱᓐᓂᖅ ᐊᒻᒪᓗ

ᐃᓱᒪᒋᔪᓐᓇᐃᖅᑎᒌᓐᓂᖅ

ᐃᓚᒌᓂᒃ ᐋᓐᓂᖅᑎᕆᓂᖅ
ᓇᔪᒐᐃᑦ ᐊᒻᒪᓗ ᐃᓪᓗᓕᕆᓂᖅ

ᒪᓕᒐᓕᕆᓂᖅ ᐊᒻᒪᓗ
ᐊᑐᐊᒐᓕᕆᓂᖅ

ᑎᑎᖅᑲᐃᑦ ᐊᒻᒪᓗ
ᖃᐅᔨᓴᖅᑐᓕᕆᓂᖅ

ᐊᖑᑏᑦ ᐊᒻᒪᓗ ᓄᑲᖅᑏᑦ

ᐃᓱᒪᒋᐊᖃᓐᓂᖓ ᐊᒻᒪ ᐃᑲᔪᕐᑐᕐᑕᐅᓯᒪᒋᐊᖃᓐᓂᖓ  
ᐃᓄᐃᑦ ᐃᒻᒥᒃᑯᑦ ᖃᓄᕐᑐᕆᐊᖃᓐᓂᖏᓐᓂᒃ 
ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᑲᔪᓯᑎᑕᐅᑦᓯᐊᓂᐊᕐᑐᐊᕐᐸᑕ ᑕᒪᒃᑯᐊ ᒐᕙᒪᐅᔪᑦ ᐃᓱᒪᒋᔭᖃᕆᐊᖃᕋᓗᐊᕐᐳᑦ ᐊᒻᒪ ᐃᑲᔪᕐᑐᐃᓯ -
ᒪᑦᓯᐊᕆᐊᖃᓪᓗᑎᒡᓗ ᐃᓄᐃᑦ ᐃᒻᒥᒃᑯᑦ ᖃᓄᕐᑐᕈᓐᓇᕆᐊᖃᓐᓂᖏᓐᓂᒃ. ᑕᒪᓐᓇ ᑲᔪᓯᔪᓐᓇᕋᓗᐊᕐᐳᖅ ᑐᓵᔭᐅᑦᓯᐊᕐᓗᑎᒃ  ᐃᓄᐃᑦ 
ᐊᕐᓇᖏᑦ, ᐃᓄᐃᑦ ᑎᒥᖁᑎᖏᑦ ᐊᒻᒪ ᒐᕙᒪᐅᔪᑦ ᐱᓇᓱᐊᖃᑎᖃᑦᓯᐊᕐᓗᑎᒃ ᐋᖅᑭᓱᕐᑕᐅᓂᖓᓂᒃ ᐊᒻᒪ ᑲᔪᓯᑎᑕᐅᓂᖏᓐᓂᒃ 
ᐊᖅᑭᒋᐊᕈᑕᐅᖁᔭᐅᔪᑦ ᓇᓗᓇᐃᕐᑕᐅᔪᑦ ᐃᓄᐃᑦ ᖃᓄᕐᑑᕈᑕᐅᖁᔭᖏᑦᓂ. ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ 
ᐊᓐᓂᕐᑎᑕᐅᖃᑦᑕᖁᓇᒋᑦ ᑲᔪᓯᑎᑕᐅᔪᓐᓇᕋᓗᐊᕆᕗᖅ ᐃᓄᐃᑦ ᑎᒥᖁᑎᖏᑦ ᐊᒻᒪ ᒐᕙᒪᐅᔪᑦ ᐊᑐᕐᑎᒃᓯᓗᑎᒃ ᐃᓄᐃᑦ ᐃᒻᒥᒃᑯᑦ 
ᖃᓄᕐᑑᖃᑦᑕᕆᐊᖃᓐᓂᖏᓐᓂᒃ, ᑲᑐᑦᔨᖃᑎᒌᓪᓗᑎᒃ ᓯᕗᒧᐊᒃᑎᒃᓯᔪᖃᖃᑦᑕᕐᓗᓂᓗ ᒐᕙᒪᑐᐊᓄᑦ ᓯᕗᒧᐊᒃᑎᑕᑑᕙᓚᐅᕐᑐᓂᒃ. 
ᑲᔪᓯᐅᒪᐃᓐᓇᑦᓯᐊᕐᓗᑎᒃ ᐊᒻᒪ ᐃᓗᖏᕐᓱᕐᓯᐊᕐᓗᑎᒃ ᑲᔪᓯᑎᒃᓯᒐᓱᐊᕆᐊᖃᕐᐳᑦ ᒐᕙᒪᐅᔪᓕᒫᑦ ᐊᒻᒪ ᐃᓄᐃᑦ ᐱᕙᓪᓕᕐᑎᑕᐅᖁᓪᓗᒋᑦ 
ᐃᓅᓯᑦᓯᐊᕆᓐᓂᕐᓴᐅᓕᖁᓪᓗᒋᑦ ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ ᐊᒻᒪ ᐊᓯᖏᑦ.   

ᐃᓄᐃᑦ ᖃᓄᕐᑑᕈᑕᐅᖁᔭᖏᑦ ᐃᓗᓐᓇᓂ ᐅᖃᓕᒫᕈᓐᓇᕐᑕᐃᑦ ᐅᓇ ᓇᕿᓪᓗᒍ:  
www.itk.ca/mmiwg-inuit-action-plan 
www.pauktuutit.ca/mmiwg-inuit-action-plan

ᑲᓇᑕᒥ ᐃᓄᐃᑦ ᖃᓄᖅᑑᕈᑕᐅᖁᔭᖏᑦ  
ᐱᑦᔪᑎᒋᓪᓗᒋᑦ ᑭᙳᖅᑕᐅᓯᒪᔪᑦ ᐊᒻᒪ  

ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ  
ᐊᖑᑕᐅᔪᒪᔪᑦ ᐊᕐᓇᐅᔪᒪᓗᓪᓗ ᐊᒻᒪ ᐊᓯᖏᑦ

ᐃᓄᐃᑦ ᖃᓄᕐᑑᕈᑕᐅᖁᔭᖏᑦ 
ᑲᔪᓯᑎᑕᐅᑦᓯᐊᓂᐊᕐᑐᐊᕐᐸᑕ 

ᑕᒪᒃᑯᐊ ᒐᕙᒪᐅᔪᑦ 
ᐃᓱᒪᒋᔭᖃᕆᐊᖃᕋᓗᐊᕐᐳᑦ ᐊᒻᒪ 
ᐃᑲᔪᕐᑐᐃᓯᒪᑦᓯᐊᕆᐊᖃᓪᓗᑎᒡᓗ 

ᐃᓄᐃᑦ ᐃᒻᒥᒃᑯᑦ 
ᖃᓄᕐᑐᕈᓐᓇᕆᐊᖃᓐᓂᖏᓐᓂᒃ. 

www.itk.ca www.pauktuutit.ca

ᐃᓄᐃᑦ ᐱᔭᕆᐊᑭᓪᓕᑎᑦᑎᔩᑦ ᐱᔾᔪᑕᐅᔪᑦ


